
اگر میں فرض نماز پڑھتا رہوں, رمضان میں روزہ رکھوں اور
حلال کو حلال سمجھوں اور حرام کو حرام سمجھتے ہوئے اس
سے بچتا رہوں اور اس کے علاوہ کچھ نہ کروں تو آپ صلى الله عليه وسلم کی کیا

رائے ہے کہ کیا میں جنت میں داخل ہو جاؤں گا؟

جابر رضی اللہ عنہ سے مروی ہے کہ ایک شخص نے رسول اللہ صلى الله عليه وسلم سے عرض کیا: اگر میں فرض نماز پڑھتا
رہوں, رمضان میں روزہ رکھوں اور حلال کو حلال سمجھوں اور حرام کو حرام سمجھتے ہوئے اس سے بچتا
رہوں اور اس کے علاوہ کچھ نہ کروں تو آپ صلى الله عليه وسلم کی کیا رائے ہے کہ کیا میں جنت میں داخل ہو جاؤں گا؟ تو
آپ صلى الله عليه وسلم نے فرمایا: "ہاں!" اس شخص نے عرض کیا: اللہ کی قسم میں اس سے زیادہ کچھ نہیں کروں گا-

[صحیح] [اسے امام مسلم نے روایت کیا ہے۔]

اللہ کے نبی صلی اللہ علیہ وسلم نے یہ وضاحت فرمائی کہ جو شخص پانچ وقت کی فرض نمازوں کی پابندی کرے
اور نوافل نہ پڑھے، رمضان کے روزے رکھے اور نفلی روزے نہ رکھے، حلال کو حلال سمجھ کر انجام دے اور حرام کو

حرام سمجھتے ہوئے اس سے بچتا رہے، وہ جنت میں داخل ہوگا۔

